
HØYRINGSUTTALE - FRAMLEGG OM AVVIKING AV KLAGERETT  - 
INNSYNSSAKER

Eg viser til “Høring om nye regler om saksbehandling, åpenhet og innsyn i Den norske kirke" der 
eit av framlegga er å ta bort høve til å klaga på avgjerd om nekting av dokumentinnsyn.

Dette synest eg er eit heilt ekstaordinært framlegg i høve til den samfunnsordninga og 
samfunnskontrakten me elles har i dette landet.  Dette inneber jo at innsynsretten de facto vil 
opphøyra heilt. Ein kan jo  ikkje klaga på noko avgjerd i slike saker same kor vilkårleg eller 
usakleg denne måtte vera, ja ein vil faktisk  heller ikkje kunna klaga på manglande svar. 

Det er vidare grunn til å minna om at t.d. fellesråda årleg mottek rundt 4 milliardar kroner frå 
kommunane - altså skattebetarlarane - som altså er noko anna enn kyrkja sine medlemmer. Dette 
er løyvingar som fellesråda får i konkurranse med midlar til m.a. eldreomsorg og skule. Dette er i 
seg sjølv eit gunnlag for å ha identiske innsyns- og klageordningar som kommunane. 
Skattebetalarane har gjennom innsyn (og klage) rett til å gjera seg kjend med kyrkja si forvaltning 
av kommunale midlar. 

Argumentasjonen om over/underordning i kyrkjelege organ verkar søkt. Det er vesentleg skilnad 
på eit “overordna organ” og eit “ klageorgan”. Statsforvaltaren er t.d. ikkje overodna organ i høve 
til kommunen i saker om innsyn, men skal handsama klager frå publikum ved m.a. å kontrollera 
om dei rettslege vurderingane til kommunen er rette og elles vera ein garantist for 
rettstryggleiken.  Det er altså ikkje noko til hinder for at kyrkja kan ha eigne klageorgan  på alle 
nivå - dette har ingen ting med overordning/underordning å gjera, 

Elles er det grunn til å minna om 

1. Oppdaterte elektroniske postjournalar -  som gjer publikum tilgang til relevant 
informasjon i alle fall i sitt fellesrådsområde.

2. Offentleg kunngjering av møte i sokneråd og fellesråd - med tydeleg informasjon om at 
møta er offentlege og opne for presse og publikum. Tilsvarande må sakslister og 
saksdokument gjerast kjende i høveleg tid før møtet. På dette punktet er det berrre å 
kopiera dei kommunale ordningane.

 

Mvh 

Inghart Lasse Tveit

Pensjonert kyrkjeverje. 

